
Abstract. In this article, an individual classification of the structure of tasks of varying degrees of 
complexity of training in high school physics courses was compiled, the activities and tasks of each of them 
are shown. The article talked about the types and specifics of tasks, their significance and effectiveness. In the 
course of the study, it was found that secondary school students have an increased interest in physics, as well 
as a high role of various tasks to improve the quality of education. According to the order of their creation, its 
structure was considered and an example of each type of tasks was given (depending on the classification). In 
particular, the revision tasks were considered as theoretical and experimental. The theoretical tasks themselves 
were classified into such categories as calculation tasks requiring a clear quantitative answer, tasks considered 
by the content of the task (abstract, concrete), tasks of varying degrees of complexity (level "A", level "B", 
level "C" and level of creative tasks), tasks classified by composition tasks. Text tasks and theoretical tasks 
were also explained. If the tasks listed above are classified into categories and these tasks are presented to 
students, it is not only easier to assess their knowledge, but it is also expected that students' interest in the 
subject of physics will increase. And this system is planned to be offered for standardization. 

Keywords: theoretical task, abstract task, level task, test task, problem solving, text task, problem 
solution, conditional calculation, modeling 

©  А.Н. Қарымбай*, Н.А. Сандибаева, С.Т. Тоқтауғалиева, 2023 
Қазақ ұлттық қыздар педагогикалық университеті, Алматы қаласы, Қазақстан. 

E-mail: aigera_karla@mail.ru

ОРТА МЕКТЕП ФИЗИКА КУРСЫНДА ОҚЫТУДА КҮРДЕЛІЛІК ДƏРЕЖЕСІ ƏРТҮРЛІ 
ТАПСЫРМАЛАРДЫҢ ҚҰРЫЛЫМЫ 

Қарымбай А.Н. — 3 – курс докторант, Физика, математика жəне ақпараттық технологиялар факультеті, Қазақ ұлттық қыздар 
педагогикалық университеті, 050000, Алматы, Қазақстан 
E-mail: aigera_karla@mail.ru. ORCID:0000-0001-9475;
Сандибаева Н.А. — п.ғ.к., қауымдастырылған профессор, Физика, математика жəне цифрлық технологиялар факультеті,
Қазақ ұлттық қыздар педагогикалық университеті, 050000, Алматы, Қазақстан

mailto:aigera_karla@mail.ru
mailto:aigera_karla@mail.ru
mailto:nazira.s@mail.ru
mailto:samga.toqtaugalyeva@mail.ru
mailto:aigera_karla@mail.ru


Reports of the Academy of Sciences of the Republic of Kazakhstan 

28 

E-mail: nazira.s@mail.ru. ORCID:0000-0002-0283-0273;
Тоқтауғалиева С.Т. — 3 – курс докторант, Физика, математика жəне ақпараттық технологиялар факультеті, Қазақ ұлттық
қыздар педагогикалық университеті, 050000, Алматы, Қазақстан
E-mail: samga.toqtaugalyeva@mail.ru. ORCID:0000-0002-7867-3454.

Аннотация. Бұл мақалада орта мектеп физика курсында оқытуда күрделілік дəрежесі əртүрлі 
тапсырмалардың құрылымына жеке дара жіктеу жасалынып, əрқайсысының өзінің атқаратын қызметі 
мен міндеттері көрсетілді. Мақалада тапсырмалардың түрлеріне, жəне өзіндік ерекшеліктеріне, 
олардың маңыздылығы мен тиімділігіне тоқталды. Зерттеу жүргізу барысында орта мектеп 
оқушыларының физика пəніне қызығушылығын арттырып, білім сапасын арттыруға күрделілігі 
əртүрлі тапсырмалардың рөлі жоғары екендігі анықталды. Олардың құрылу реті бойынша оның 
құрылымы қарастырылып, тапсырманың əр түріне (жіктелуіне байланысты) мысал келтірілді. Атап 
өтілсе, тексеру тапсырмалар теориялық жəне эксперименттік тапсырмалар болып қарастырылды. 
Теориялық тапсырмалардың өзі нақты сандық жауап алуды қажет ететін есептік тапсырмалар, шарт 
есептің мазмұны бойынша қарастырылатын тапсырмалар (абстрактілі,нақты), күрделілік дəрежесі 
əртүрлі тапсырмалар («А» деңгейі, «В» деңгейі, «С» деңгейі жəне шығармашылық тапсырмалар 
деңгейі), есептің құрастырылуы бойынша жіктелетін тапсырмалар сынды категорияларға жіктелінді. 
Сондай ― ақ мəтіндік тапсырмалар мен теориялық тапсырмаларға анықтама берілді. Жоғары 
көрсетілгендей тапсырмаларды категорияларға жіктеп, оқушыларға осы тапсырмалар ұсынылатын 
болса, олардың білімін бағалау оңай болып қана қоймай, оқушылардың физика пəніне деген 
қызығушылығ артуы күтілуде. Жəне бұл жүйені стандарттауға ұсынылу көзделініп отыр. 

Түйін сөздер: теориялық тапсырма, абстрактілі тапсырма, деңгейлік тапсырма, мəтіндік 
тапсырма, тапсырманы шешу, мəтіндік тапсырма, шартты есеп, модельдеу 

Аннтоация. В этой статье была составлена индивидуальная классификация структуры заданий 
различной степени сложности обучения на курсах физики средней школы, показана деятельность и 
задачи каждого из них. В статье говорилось о типах и специфике задач, их значимости и 
эффективности. В ходе исследования было установлено, что у учащихся средней школы повышается 
интерес к физике, а также высока роль различных задач по повышению качества образования. По 
порядку их создания была рассмотрена его структура и приведен пример каждого вида заданий (в 
зависимости от классификации). В частности, ревизионные задания рассматривались как 
теоретические и экспериментальные. Сами теоретические задания были классифицированы на такие 
категории, как расчетные задания, требующие четкого количественного ответа, задачи, 
рассматриваемые по содержанию задачи (абстрактные, конкретные), задачи различной степени 
сложности (уровень «А», уровень «В», уровень «С» и уровень творческих заданий), задачи, 
классифицируемые по составлению задачи. Также были объяснены текстовые задания и теоретические 
задания. Если перечисленные выше задачи классифицировать по категориям и эти задачи предъявлять 
учащимся, то не только легче оценить свои знания, но и ожидается, что интерес учащихся к предмету 
физики повысится. И эту систему планируется предложить для стандартизации. 

Ключевые слова: теоретическое задание, абстрактное задание, уровневое задание, текстовое 
задание, решение задачи 

Бүгінгі күні Қазақстан Республикасының білім беру жүйесі прогрессивті реформаланып, 
əлемдік білім кеңістігіне енудің алғашқы қадамдарын басып келеді. Ғылым мен техниканың күн санап 
өсуіне байланысты педагогика ғылымының теориясы мен оқыту үрдісі де түбегейлі өзгерістерге 
ұшырау үстінде, соған орай оқытудың парадигмасы өзгерді. Білім берудің мазмұны жаңарып, жаңаша 
көзқарас пайда болуда. 

Еліміздің болашағы көркейіп, өркениетті елдер қатарына қосылуы, бүгінгі ұрпақ бейнесімен 
көрінеді.Дүниежүзілік озық тəжірибелерге сүйеніп, жаңа типті оқыту, яғни əр баланың табиғи қабілетін 
дамыту үшін қолайлы жағдайлар жасай отырып, оны жан-жақты дамыту керек.Қазіргі білім берудегі 
басты мақсат ― жас ұрпақтың білім деңгейін көтеру жəне жан-жақты дамыған жеке тұлға 
қалыптастыру.Сонымен қатар, олардың өз бетімен жұмыс жасауларына жағдай жасау жəне 
шығармашылық қабілеттерін дамытуда жаңа педагогикалық технологиялардың емес оның 
элементтерін  ұтымды пайдалану өзекті мəселеге айналып отыр. 

Оқушылардың физика пəніне қызығушылығын арттыру үшін тексеру тапсырма 
тапсырмаларын күрделілік дəржесеі бойынша жіктеу жəне осы тапсырмалардың тиімділігін анықтау. 

Осылаша, өзекті мəселелер мектеп қабырғасында оқушылардың физика пəнінен білім сапасын 
арттыру үшін күрделілігі əртүрлі деңгейлік тапсырмаларды пайдалану болып табылады, оларды жалпа 
орта білім беретін мектептерде, арнайы мамандандырылған мектеп, лицейлерде де пайдалануға болады 
жəне республикалық деңгейде білім сапасын бағалау мақсатында стандарттау қарастырылады. 

Алынған нəтижелердің ғылыми жаңалығы: 
-физика пəні бойынша тапсырмалар теориялық жəне эскперименттік болып жіктеледі. Бұл

мақала барысында теориялық тапсырмалар өз ішінде бірнеше категорияларға бөлініп, қарастырылып, 
мысалдар келтіріледі. Күрделілігі əртүрлі тексеру тапсырмалар құрастырылып, əр деңгейге жіктеледі. 
Тапсырмалардың жіктелуін анықтау барысында теориялық анализ; білім заңдарына анализ; 
əдебиеттерге анализ; тапсырмалардың жіктелуіне қарай модельдеу жасалынады. Тексеру 
тапсырмаларының қай категорияға жататынын анықтамай жатып, оны өз ішінде күрделілігі бойынша 
жіктеу қиынға соғады.  

Нəтижелер жəне оларды талқылау 
Зерттеу əдістері бойынша əрбір тарауға қатысты тексеру тапсырмаларын аналитикалық 

тұрғыда категорияларға жіктелетінін толық көруге, білім сапа деңгейі осы жіктелуге байланысты да 
болатынын анықтауға мүмкіндік береді.  

Бүгінгі таңда жас ұрпаққа пəнді тиімді ұғындырудың бірі ― ақпараттарды жүйелендіріп, 
деңгейге бөлу болып табылады. Сонымен бірге өскелең ұрпақтың ақпараттарды (білімді) өмірлік 
тəжірибеге пайдалана білуіне назар аударған жөн. Өз іс-тəжірибемізде педагогикалық 
технологиялардың бірі ― деңгейлік саралау технологиясының элементтерін қолданамын. Деңгейлеп 
оқыту технологиясының мақсаты: əрбір оқушы өзінің даму деңгейінде оқу материалын меңгеруін 
қамтамасыз етеді. Осындай материалдарды қамтыған қамтымағанын білу жолында күрделілік дəрежесі 
əртүрлі тапсырмалар жиынтығы пайдаланылады. Осы тұста мұғалім оқушының танымдық дамуының 
ерекшеліктеріне назар аудару қажет: қабылдау, есте сақтау, ұғымдарды қалыптастыру, мəселелерді 
шешу, қиял мен логика. 

Оқу процесінде оқушылардың танымдық даму ерекшеліктерін ескере отырып, даралау жəне 
саралау жүзеге асырылады. Жалпы орта мектепте физика пəні бойынша білім сапасын арттыру үшін 
күрделілігі əртүрлі тапсырмалар қорын пайдаланған тиімді.  

Зерттеу бойынша 9 ― сынып оқушыларынан алынған күрделілігі əртүрлі тапсырмалар арқылы 
білім сапасы артатыны көрсетілген. Тапсырмалар күрделілік дəрежесі бойынша деп үш топқа бөлінді: 
«А» деңгейі, «B» деңгейі, «С» деңгейі.  Күрделілігі əртүрлі тапсырмалар қорын пайдалану білім 
сапасын арттыру жолында үлкен маңызға ие.  Жалпыға ортақ білім жүйесінде осы үш деңгейдегі 
тапсырмалардың құрылымына аса көңіл бөлген жөн (Татенов, 2007: 279).  

Тапсырмалардың шешімін табу - бізге берілген оқытудың негізгі механизмі. Тапсырмаларды 
шешу арқылы жаңа білім алып жəне алған білім бекітіледі, миға сіңіріледі. Жүйеленген тапсырмаларды 
бір сарынды етіп қана қоймай, түрлі ситуациялық сұрақтармен ойын түрінде жасалса, балалардың 
қызығушылығы артып, келесі деңгейге өтуге (сол арқылы білім сапасын арттыруға мүмкіндік туады) 
ұмтылыс болады. Жəне мұндай ойындардың ерекшелігі ― оқушылардың қиындыққа қарай жүруі. 
Мысалы, қарапайым гаджет, телефондағы ойындар да бастапқыда ең жеңіл деңгейінен өтсе, сосын ол 
қызық болмай кейінгі кезеңге ауысқысы келеді.  Физикалық тапсырмалар ықтимал қиындықтарды 
бейнелейді делік,  мысалы, құлау уақытын есептеу кезінде кездесуі мүмкін болатын кедергі, снарядтың 

ұшу қашықтығын немесе газдың жануы кезінде пайда болатын қысым. Осындай тапсырмалардың 
оқытудан басқа тағы бір мақсаты бар, олар бізге оқу материалын меңгеру деңгейін анықтауға 
көмектеседі. Дəл осындай күрделілік дəрежесі əртүрлі тапсырмалар арқылы білім алушының сабақ 
тақырыбын немесе бөлімді қаншалықты барлық оқушы түсінгенін анықтау. 

 Күрделілігі əртүрлі тапсырмалар білім сапасын бақылау үшін өте ыңғайлы барлық басқа 
əдістерді іс жүзінде кіріктірген оқу үлгерімінің мониторингын шығаруға болады, өйткені оларда нақты 
жауап жəне шешім барысы бар.  

Тапсырмаларды шешу, шешімін табу ― бұл жаратылыстану пəндерінің ешқандай жағдайда 
назардан тыс қалмайтын артықшылығы. Е.В. Полицинский жазғандай, «есептерді шеше білу-оқу 
материалын зерделеу тереңдігін жəне оны игеруді бағалаудың ең жақсы критерийі» (Абросимов, 2006: 
287). Тапсырмалар оқу материалын түсінуге байланысты, сондықтан бұл мəлімдеме оқу материалын 
терең зерттеу қажеттілігін мүмкіндігінше жақсы жеткізеді.  

Сонымен қатар, ең бастысы, тапсырмалар оқушылардың өз білімдеріне деген сенімділігін 
арттыруға көмектеседі. 

Физикалық мəселенің алғашқы анықтамасын Е.В. Полицинский береді: физикалық тапсырма - 
бұл білім алушыдан білім мен дағдыларды игеруге, ойлауды дамытуға бағытталған физиканың заңдары 
мен əдістеріне негізделген оны шешу, ойлау жəне физикалық заңдылықтарды түсіну үшін практикалық 
əрекеттерді талап ететін ақпараттық кодтың (мəтіндік, графикалық, бейнелі жəне олардың 
комбинациялары) көмегімен көрсетілген проблемалық жағдай. 

Мəтіндік тапсырмалар-бұл тапсырмалардың көптеген түрлерін қамтитын ұғым, сондықтан əрі 
қарай айтпас бұрын олардың жіктелуін анықтау керек. Ең алдымен, олар екі үлкен блокқа бөлінеді ― 
теориялық жəне эксперименттік. Теориялық есептер оқу процесінің көп бөлігін құрайды, сондықтан 
алдымен оларды қарастырыңыз. 

Теориялық тапсырма-бұл нақты жағдайларды модельдейтін есеп, бірақ нақты ғылым емес. 
Көбінесе біз нақты мəселені əр түрлі дəлдікпен сипаттайтын модельдер ретінде қабылдаймыз немесе 
В.С. Игропуло жазғандай, «теориялық (тапсырмалар) ― «қағазда» компьютердің көмегімен шешілетін 
мəселе ретінде» (Ахмадулин, 2016: 79). Теориялық есептер ешқандай қосымша эксперименттерді 
қажет етпейді, яғни оның бастапқы деректері шартта келісіледі. Мектептегі тапсырмалардың көпшілігі, 
бұрын айтылғандай, теориялық сипатқа ие, бұл таңқаларлық емес, өйткені оларды шешу əлдеқайда аз 
уақытты алады, зертханалық жабдық пен алдын-ала дайындықты қажет етпейді.  

Теориялық есептердің мүмкін болатын нұсқаларының саны өте көп, сондықтан 
тапсырмалардың бұл үлкен реті одан əрі категорияларға бөлінуді қажет етеді, атап айтқанда: 

1. Нақты сандық жауап алуды қажет ететін есептік тапсырмалар. Мысал: егер штанганың
массасы 1 кг болса жəне штанганың үйкеліс коэффициенті 0,3 болса, горизонтпен 30° бұрыш жасайтын 
көлбеу жазықтықтан айналатын штанганың үдеуін есептеңіз. 

2. Сапалы есептер (качественые задачи) мəтіндік шешімді одан əрі логикалық негіздей отырып,
тапсырманың шарттарын жалпы талдауды қажет етеді. Мысал: керемет зауытта қорғасын, алтын, темір 
жəне вольфрамнан бірдей көлемдегі жолақтар жасалады. Жолақтардың қайсысы ең ауыр болады? 

3. Графиктер, суреттер, схемалар жəне басқа да көрнекі ақпарат көздерінің көмегімен
шешілетін графикалық есептер. Мысал: оқушы таңертең мектепке бара жатып, үйде күнделігін 

қалдырғаны есіне түсті. Ол үйге қайтып, күнделігін 
алды жəне сабаққа кешікпей бару үшін мектепке 
скутермен барды. Оқушының мектепке дейінгі 
қашықтықты, сондай-ақ скутерде жүру уақытын 
анықтаңыз. Егер ол күнделігін ұмытпаса, мектеп 
оқушысына мектепке жету үшін қанша минут қажет 
болар еді? 

Осы классификациядан басқа, мысал ретінде 
басқаларын да ажыратуға болады:   

IІ. шарт есептің мазмұны бойынша (Бабаева, 
2011: 92–96).  

1. Абстрактілі, онда тапсырманың шарттары мен талаптарының белгілі бір параметрлері ғана
жазылады. Мысал: салмағы 10 кг болатын физикалық дене 140 Н жүктеме кезінде жыртылатын 
салмақсыз жіпке ілінеді. Егер жіпке тағы 2 кг салмақтағы денені ілсек, жіп көтере алады ма? 

2. Нақты, тапсырма жүйесі шарттарды егжей-тегжейлі сипаттайды жəне егжей-тегжейлі
көрсетеді. Мысал: фильм кинотеатрда түсіріледі, онда сценарий бойынша актер Трамплиннің 
көмегімен қайнаған қышқыл бар шұңқырдан секіруі керек. Трюк сəтті болуы үшін секіру кезінде кем 

дегенде 40 м/с жылдамдыққа ие болу керек. Каскадер 10 м/с бастапқы жылдамдыққа ие бола отырып, 
4 м/с2 үдетіп бастайды жəне 8 секундтан кейін секіреді. Актер шұңқырдан секіре алатынын анықтаңыз. 

3. Деңгейлік, күрделілік дəрежесі əртүрлі тапсырмалар. Мысалы:
1) Денені қай жағдайда материялық нүкте деп қарастыруға болатын мысалдарды

анықтаңыз.Дұрыс жауаптарды таңдаңыз 
А) Жерді айнала қозғалып жүрген жасанды серік 
Ə) Сынып бөлмесінде жүрген оқушы 
Б) Эскалатормен көтеріліп бара жатқан адам 
В) Мектеп ауласында ойнап жүрген оқушы 
Г) Жағалаудан алшақтап бара жатқан кеме          
2) Дене шеңбер бойымен қозғала отырып, 5 с ішінде 2π радианға тең жол жүрсе, шеңбер

радиусын 10 м деп ала отырып, дененің сызықтық жылдамдығын анықтаңыз. 
3) Шеңбер бойымен бірқалыпты қозғалған дене, 9 секундта 18 айналым жасаса, онда дененің

айналу периоды мен жиілігін табыңдар.  
ІІ. Есептің құрастырылуы бойынша 
Шығармашылық, онда оқушы тапсырма бойынша сұрақты өзі қоюы керек жəне оны шешу 

керек. Мысалы 1 – сурет. 

1 – сурет. 
2) Тəжірибеге бағытталған, оқушы тапсырмалардағы  сұраққа жауап беру үшін қажетті өлшем

бірлікті анықтайды. 
Мысал: Егер Марат шкафты 200 Н күшпен итерсе, жылжыта алатынын немесе жылжыта 

алмайтынын анықтаңыз. Еден мен ағаш шкафтың үйкеліс коэффициенті 0,33, ал шкафтың салмағы 100 
кг. Сонымен қатар, шкаф жалпы салмағы 10 кг заттарға толы. 

3) Ізденіске бағытталған, онда оқушы нақты қойылған сұраққа жауап іздейді. Мысал: Егер шкаф
пен еденнің үйкеліс коэффициенті 0,33, ал шкафтың салмағы 100 кг жəне шкафта жалпы массасы 10 
кг-ға тең заттар бар болса, шкафтың үйкеліс күшін анықтаңыз.  

Жоғарыда аталып өткен шартты есептің мазмұны бойынша күрделілігі əртүрлі 
тапсырмалардың негізгі құрылымы келесідей жіктеледі:  

Оқушыларға үш деңгейдегі жеке тапсырмалар беріледі. Бірінші денгейдегі тапсырмалар ― 
базалық стандарт болып табылады. Оларды орындауда оқушы бұл пəннен өткен тақырыпты кайталап 
айтып беру деңгейінде болады. Бұларды əрбір оқушы орындай алуы тиіс. Екінші денгей 
тапсырмаларын оқушылардың оқу жəне ойлау кабілетін жетілдіретін жалпы жəне арнайы тəсілдерді 
игеруді камтамасыз етеді. Үшінші деңгей тапсырмалары оқушылардың алған білімдерін ойлап, саралап 
пайдалануды талап етеді. Бір деңгейден екіншіге өту жүйесінін шекарасы сезілмейтіндей өте икемді 
болуы тиіс. Күрделілігі əртүрлі тапсырмалар кəдімгі қатардағы мектептегі əрбір оқушының 
артықшылықтарын есепке алатын «жеке тұлғаны жетілдіру» барысында да септігін тигізеді, мұндай 
мектепте балалар оқуға талпынатын, пəн негіздерін жақсы бере алатын алдыңғы қатардағы оқу орнына 
айналады. Міне осындай тəсілдермен өзгермелі ортада тиімді шешімді жылдам қабылдай алатын, 
өзіндік ойлау қабілеті бар, өзін өзі жетілдіре алатын, жаңа типтегі адамды қалыптастыруға, тəрбиелеп 
шығаруға болады. Осы тұрғыда батыстық оқыту жүйесіндегі принципке ұқсас, өз беінше өзінің 
мүмкіндігін анықтай алатын, өзі жеке қасиеттер қалыптастыруға, ерекшеленіп тұруға, жалпы өз 



Reports of the Academy of Sciences of the Republic of Kazakhstan 

32 

бетімен шешім қабылдауға бет бұрып келеді. Осындай қасиеттері бар адам əлеуметтік жағынан да өзін 
– өзі жаксы корғай алады.

Күрделілік дəрежесі əртүрлі тапсырмалар таңдау жəне қолдау. Оқушы деңгейлік 
тапсырмаларды өздері таңдайды. Егер қиын деңгейдегі тапсырманы орындай алмаса, онда ол 
тапсырмадан жеңілірек алады; əрбір оқушы тапсырмамен қамтамасыз етіледі; сол деңгейдің есебін 
шығарып болса келесі деңгейдің есебіне өтуге қызығушылығы артады; оқушыларда бір ― бірінен 
көшіру əдеті жоғалады, адамгершілік қасиетке, жоғары сапалы білімге баулиды; оқушылардың пəнге 
қызығушылыгын арттырады, ақыл — ойын, ойлау қабілетін дамытады; Оқушы шьғармашылық жеке 
тұлгасын қалыптастыруга  ынтасын дамытудағы рөлі үлкен; жеке тапсырмалардың əр түрлі болуы жеке 
тұлганың өзін ― өзі дамытуга, оны əдебиеттерден ізденіп оқуға жəне өз бетімен білім алуға 
дағдыландырады; деңгейлік тапсырмалардың орындалуына қарап багалау жеңіл болады. Деңгейлік 
тапсырмалар оқушылардың əр түрлі білім дəрежесіне сай ұсынылады. Деңгейлік тапсырмаларды 
орындағанда мұғалім – бақылаушы, кеңесші. Деңгейлік тапсырмаларды қолдануда оқушылардың 
ақыл-ой еңбегін жетілдіру талабы қойылады. Оқушыларға деңгейлік тапсырмалар оны орындау 
əдістемелік кешенімен ұсынылады. Бұл технологияда жұмыс міндеті үш деңгейлік жəне қосымша 
шығармашылық деңгей талаптарынан тұрады (Варламов, 2019: 184). 

 1-деңгей: міндетті, оқушылық;
 2-деңгей: алгоритмдік;
 3-деңгей: эвристикалық материалды саналы түрде меңгеру;
 4-денгей: шығармашылық – өз бетімен ауқымды оқу материалын меңгеру;
1-деңгейдегі тапсырмаларға:

1) Жаттап алуға лайықталған болуы керек;
2) Алдыңғы сабақта жаңадан меңгерілген білімнің өңін өзгертпей қайталап, пысықтауына

мүмкіндік беру тиіс; 
3) Тапсырмалар жаңа тақырып үшін тиімді жəне өмірмен байланысты болуы керек.
4) Немесе жеңіл формуланы қолданып есептің шешімін табу. Мұндай тапсырмаларды

құрастырған кезде олардың танымдылығы мен қызығушылық жақтарына көңіл аударған жөн. 
2-деңгейлі тапсырмаларға:

1) Өтіп кеткен материалды реттеуге жəне жүйелеуге берілген тапсырмалар;
2) Оқушылардың ойлау қабілетін жетілдіруге берілетін тапсырмалар. Бұлар: логикалық

есептер, ребустер мен сөз жұмбақтар. 
3-деңгейлік тапсырмаларға:
1) Танымдық ― ізденім түрдегі тапсырмаларды орындау барысында оқушылар жаңа тақырып

бойынша меңгерген алғашқы қарапайым білімділігін жетілдіріп, тереңдетумен қатар, ол тағы да жаңа 
білімді меңгеріп, өзі үшін жаңалық ашуы тиіс. Мұндай жұмыс ― анализ бен синтез жəне салыстыру 
арқылы негізгісін анықтау, қорытындылау сияқты ой жұмыстарын қажет етеді. 

2) Əртүрлі əдіс-тəсілдермен шешілетін есептер.
3) Өздігімен мысалдар мен есептер құрастыру жəне оны өздігімен шығару, өмірден алынған

мəліметтер диаграмма, графиктер салу, жергілікті жағдайда өлшеу жұмыстарын жүргізу, көрнекі 
құралдар дайындауға берілетін тапсырмалар, ой қорытуға арналған, дағды қалыптастыратын 
тапсырмалар. 

4-деңгей шығармашылық деңгей тапсырмалары:
1) Оқушылардың жинаған өмірлік тəжірибесі мен қалыптастырған ұғым, түсініктердің қиялы

мен белсенді ой еңбегінің нəтижесінде жаңаша, бұған дейін болмаған, белгілі бір дəрежеде олардың 
басының икемділігін байқататын дүние жасап шығуына негізделген (теорема дəлелдеу, 
заңдылықтарды оқулыққа сүйенбей мұғалімнің көмегінсіз қорытып шығару). 

2) Олимпиада есептерін шығару.
3) Берілген тақырыпқа өз бетімен реферат, ғылыми жобалар қорғау. Демек, бұл тапсырмалар

― оқушылардың біліктілігі мен дағдысын қалыптастыру жəне оны бағалау деңгейі болады. 
Барлық оқушылар жұмысын бір мезгілде бастап əрқайсысы білім игерудегі өз қабілетіне қарай өз 
биігіне жетеді. Əр оқушының əр пəннен 100 % үлгеріміне қол жеткізудің кепілі болады жəне əр оқу 
пəнінің барлық тақырыбы бойынша ең болмағанда міндетті 1-деңгейді игеруін толық жүзеге асырады. 
Бұл өз кезегінде, мемлекеттік стандарттың талаптарының орындалуына əкеліп, оқушылардың пəн 
бойынша  түсінігі болады. Жəне барлық жалпы орта мектептер мен арнайы мамандандырылған 
мектептерге ортақ бағалау жүйесі қалыптасады. 

Қорытынды 

Қазіргі таңда білімді, бəсекеге қабілетті ұрпақ тəрбиелеу ― əрбір жоғары оқу орны мен жалпы 
орта білім беретін мекемелердің басты міндеті. Білім алушылардың физика пəніне деген 
қызығушылығын арттыру үшін күрделілігі əртүрлі тапсырмалардың жиынтығының рөлі зор маңызға 
ие. 

Физика пəні бойынша тапсырмаларды теориялық жəне эксперименттік тапсырма деп екіге 
бөліп қарастыруға болады. Теориялық тапсырманың түрлері мен саны көп болғандықтан, бірнеше 
категорияларға бөліп қарастырған дұрыс. Мысалы, нақты сандық жауапты қажет ететін тапсырма, 
сапалы есептер, графикпен берілген есептер. Ал шартты мəніне қарай; абстрактілі,нақты. 
Тапсырманың күрделілік деңгейіне қарай: «А» деңгей, «Б» деңгей, «С» деңгей жəне олимпиадалық 
есептер деп жіктелінді. Деңгейлік тапсырмалар, оқушылардың өз еріктері бойынша таңдалынып 
алынады. Яғни «А» деңгейіндегі тапсырмаларды толық шешкен бала ― «3» деген бағаға лайық балды 
алады, ал «Б» деңгейінде – «4», «С» деңгейінде – «5» деген бағаға ие болады. Осының нəтижесінде 
мұғалімнің бағалау жүйесі стандартқа сай келеді. 

	Введение
	Солёные озера Мойылды и Тузкала располагаются в северной области Казахстана и содержат большие объемы нативной грязи, толщиной слоя около 0.6 м. Они были популярны среди местного населения издревле. Если на базе грязевых запасов озера Мойылды создан е...
	Материалы и методы эксперимента
	Образцы отбирали из района, где добывается грязь, методом точечных проб глубиной до 20 см в одном слое через каждые 5м в радиусе источника и подвергались дальнейшему квартованию согласно ГОСТ 17.1.5.01-80. На рисунке 1 обозначены координаты места отбо...
	Также были определены содержание подвижных форм азота в нитратной форме согласно ГОСТ 26951-86 потенциометрическим методом; фосфора и калия по методу Мачигина согласно ГОСТ 26205-91; серы  фотометрическим методом согласно ГОСТ 26490-85. Были определен...
	© Л.М. Калимолдина, Г.С. Султангазиева, С.О. Абилкасова*, Ж.Е. Шаихова, 2023
	Алматинский технологический университет, Алматы, Казахстан.
	E-mail: kalimoldina.laila@mail.ru
	ОПРЕДЕЛЕНИЕ УРОВНЯ ЗАГРЯЗНЕНИЯ ПРИЗЕМНОГО СЛОЯ АТМОСФЕРНОГО ВОЗДУХА ОТРАБОТАННЫМИ ГАЗАМИ ОТ АВТОТРАНСПОРТА ПО КОНЦЕНТРАЦИИ ОКСИДА УГЛЕРОДА
	Аннотация. Автомобильный транспорт является одним из источников загрязнения окружающей среды. В настоящее время воздействие транспорта на окружающую среду является наиболее актуальной и актуальной проблемой современного общества. Актуальность исследов...
	Ключевые слова: угарный газ, химические загрязнители воздуха, автомобиль, коэффициент токсичности, выхлопные газы
	The impact of a vehicle on the environment can be divided into positive and negative effects. Each type of positive effect can be matched by one type of negative effect. Chemical pollutants emitted by motor vehicles enter directly into the surface lay...
	Carbon monoxide (CO) is an odourless gas. Its MAC in the working area is 20 mg/m3. At concentrations of 300 to 600 mg/m3 people are easily poisoned, at 1,800 mg/m3 people are severely poisoned. Toxicity of exhaust, combustion and exhaust gases emitted...
	The methods of calculation of amount of chemical pollutants from motor transport emissions in the city have been developed taking into account the vehicles working on liquefied petroleum gas. The calculation of emissions of chemical pollutants from mo...

	Исследования проводили   методами:
	ИК - спектрального анализа на приборе ИК-Фурье спектрометр ShimadzuIRPrestige-21 с приставкой нарушенного полного внутреннего отражения (НПВО) Miracle фирмы PikeTechnologie (рис. 1).
	Из результатов испытаний полученных вулканизатов видно, что прочность при растяжении у вулканизатов с ШРС (образец 1) на 2 % выше, а с ШРЖКВС (образец 2) на 1,57 % выше, относительное удлинение образца 1 на 3,48 % выше, а образца 2 на 4,52 % выше по с...
	Вывод
	Нами получен шинный регенерат с использованием отходов масложировой промышленности. Результаты испытании показали, что отходы масложировой промышленности обеспечивают технические характеристики эталонного регенерата при использовании в шинном регенерате.

